
1.
Опис на состојбите во областа и дефинирање на проблемот

1.1
Опис на состојбите 
Со постојниот Закон за просторно и урбанистичко планирање се уредуваат условите и системот на просторното и урбанистичкото планирање, видовите на планска документација и постапката за изработување и донесување на истата како и други прашања од областа на просторното и урбанистичкото планирање.
Во Законот за просторно и урбанистичко планирање по направената анализа содржани се одредени недостатоци и слабости во пропишаните законски решенија во различни сегменти од просторното и урбанистичко планирање, поради што се појави потреба од изработка на нов предлог на Закон за просторно и урбанистичко планирање.

Со цел да се спречи намалување на јавниот интерес во планирањето, стручноста, експертноста и знаењето, граѓанската инклузивност и партиципативност и смислата на планирањето и контролата на просторниот развој, се појави потреба од предложување на нови законски решенија во оваа област.
1.2
Причини за проблемите кои се предмет на разгледување
Во постојниот закон, делот што го третира просторното планирање е во најголем дел повторување на одредбите од Законот за спроведување на Просторниот план нн Република Македонија, но со спротивни решенија од истиот во доменот на расперделба на надлежностите.

Понатаму, во постојниот Закон за просторно и урбанистичко планирање му се додадени на системот на планирање дури пет вида планска документација, со која материјата на плановите односно општите акти што се донесуваат од страна на политички претставнички тела ги уредува да се донесуваат како поединечни акти со решение на извршен орган.
Во постојното законско решение е извршена погрешна пререгулација на процесот на изработување, донесување и спроведување на плановите и со тоа преоптоварување со нормативна материја што се уредува со подзаконски акти, законот го отежнува процесот на планирање.
Постојното законско решение ја намалува инклузивноста и транспарентноста на процесот на урбанистичкото планирање, постои недостаток на одредби во кои се бараше квалитетот на планирањето да се гарантира со учество на високо референцирани стручни лица и научно-стручни работници и недостасуваа формите на граѓанска и невладина партиципативност во процесот на планирање.
2. 
Цели на предлог регулативата
Основни цели на Предлог на Законот за просторно и урбанистичко планирање се:
- уставност во законодавната материја што го уредува изработувањето, донесувањето, спроведувањето и следењето на спроведувањето на урбанистичките планови,

-   уредување на системот на просторно и урбанистичко планирање во кој нема да има повторување на законската материја што го уредува просторното планирање со Законот за спроведување на Просторниот план на РМ, туку ќе биде уредена хиерархиската структура на системот на просторното и урбанистичко планирање и механизмите што служат за спроведување на просторните планови, за потоа во Законот да се уредува единствено материјата на изработувањето, донесувањето, спроведувањето и следењето на спроведувањето на урбанистичките планови,

-   уредување на хиерархијата на урбанистичките планови и јасна поделба помеѓу општи акти за планирање на просторот и поединечни акти за нивното спроведување, како и јасна диверзификација на постапките и надлежностите за нивното изработување и донесување,

-      системска диверзификација со олеснување и упростување на постапките за  изработување и донесување на урбанистичките планови и урбанистичките проекти,

-   зголемување на транспарентноста, инклузивноста, партиципативноста и стручноста во процесот на  изработувањето, донесувањето, спроведувањето и следењето на спроведувањето на урбанистичките планови,

-   редукција и рационализација на прекршочни одредби во областа на урбанистичкото планирање,

-     укинување на огромниот број на некоординирани, еднострани, нестручни и планерски штетни опструкции во процесот на изработувањето, донесувањето, спроведувањето и следењето на спроведувањето на урбанистичките планови, што се предизвикани со нормативни упади од страна на други закони и прописи во процесот на урбанистичкото планирање што ексклузивно го уредува овој закон,

-   враќање во сила на сите укинати закони со претходните измени и дополнувања на постојниот закон и восоставување на правниот поредок во сите плански опфати на урбанистичките планови и
-    воспоставување на законска основа за развивање и операционализација на информациски систем за  следење на изработувањето, донесувањето, спроведувањето и следењето на спроведувањето на урбанистичките планови,

3.
Можни решенија (опции)

3.1
Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот закон. Ова не е прифатлива опција, бидејќи со нејзино одбирање не само што нема да се постигне горенаведената цел, туку и ќе се зголемат штетите што ги создава применувањето на постојното законско решение во одредени негови делови.
3.2 Опис на можните решенија (опции) за решавање на проблемот
Опцијата постојниот закон да се корегира со измени и дополнувања, исто така не е прифатлива опција,. Оваа опција би имала поголем обем на интервенции во постојниот закон, одошто е неговата вкупна содржина, поради што таа е сосем неприфатлива.

Донесување на нов Закон за просторно и урбанистичко планирање, во кој на современ, стручен и европски ориентиран начин ќе се уреди материјата на урбанистичкото планирање и ќе го овозможи просторниот и економскиот развој и широката партиципативност во истиот е единствената прифатлива опција за решавање на проблемот.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија  - ИМА
Со донесување на Законот за просторно и урбанистичко планирање ќе поефтинат, ќе се скратат и ќе се олеснат процедурите за изработување, донесување и спроведување на урбанистичките планови, што позитивно ќе влијае на динамиката и развојот на економските состојби.

Подобриот систем на прибирање на податоци релевантни за планирањето и нивно организирање во информациски систем за следење на спорведувањето на урбанистичите планови ќе придонесе за поажурно и покреативно планирање на просторот, што ќе придонесе за интензивирање на економскиот развој на Републиката.
4.2         Фискални влијанија  - ИМА

Единствените фискални последици за имплементација на законот се обврските на органот на државната управа надлежен за уредувањето на земјиштето од развивање и одржување на обединетиот информациски систем во кој ќе бидат суперпонирани податоците од урбанистичките планови, урбанистичките проекти и одобренијата за градење со геодетските карти на просторот, со другите просторни податоци од ГИС.

4.3
Социјални влијанија - ИМА

Зголемувањето на транспарентноста и јавноста во процесот на изработувањето и донесувањето на урбанистичките планови, исто како и многу поголемата инклузивност и партиципативност на граѓанскиот сектор, невладиниот сектор и на стручно - научната заедница, како и овозможување на подобри услови за живот на сите граѓани преку урбанистичкото планирање и уредување на просторот.

4.4
Влијанија врз животната средина – ИМА
Се обезбедува несомнено системски подобрувања во третманот на животната средина, при што урбанистичкото планирање ќе стане поактивен инструмент во заштитата и унапредувањето на животната средина.
4.5
Административни влијанија и трошоци  

а) трошоци за спроведување – ИМА


Трошоците за спроведување на законот се сведуваат на исполнување и надградување на постоечките обврски на органот на државната управа надлежен за работите на уредување на просторот за развивање и одржување на обединетиот информациски систем во кој ќе бидат суперпонирани податоците од урбанистичките планови, урбанистичките проекти и одобренијата за градење со геодетските карти на просторот, со другите просторни податоци од ГИС.


Успешното спроведување на законот ќе зависи особено од кадровското и административното опремување на органот на државната управа надлежен за работите на уредување на просторот и на администрациите на единиците на локалната самоуправа, за обезбедување на функциите што со законот им се дадени во надлежност.
б) трошоци за почитување на регулативата - НЕМА
5.
Консултации

5.1 Засегнати страни и начин на вклучување


Во процесот на изработувањето на Законот за просторно и урбанистичко планирање се вклучени низ формата на трибини и работилници, како и барање на мислење за работнен текст на законот до следните институции: Секретаријат за законодавство, Министерство за финансии, Министерство за информатичко општество и администрација и Министерството за правда, Министерство за животна средина и просторно планирање, Министерство за култура, Министерство за одбрана, Министерство за земјоделство, шумарство и водостопанство, Државен инспекторат за градежништво и урбанизам, ЗЕЛС, Комора на овластени архитекти и овластени инжинери, Единиците на локалната самоуправа, Архитектонски факултет, Градежен факултет, ИЗИИС – МСЦ, Стопанска комора на градежници, Агенција за катастар и недвижности и Агенција за просторно планирање, како и други институции кои можат да дадат придонес во изработката на овој закон.
5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)


Со овој предлог на закон,  решенијата содржани во него ќе ги разрешат на најприфатлив начин насобраните проблеми, слабости и недостатоци во постојните законски решенија, како и во процесите на хармонизација на проблемите во уредувањето и планирањето на просторот и преусмерување на тековите во развојна насока. 
6.2
Ризици во спроведувањето и примената на секое од можните решенија (опции)


НЕМА
6.3 Препорачано решение со образложение

Се препорачува донесување на нов Закон за просторно и урбанистичко планирање, во кој на современ, транспарентен, стручен и европски ориентиран начин ќе се уреди материјата на урбанистичкото планирање и ќе го овозможи просторниот и економскиот развој и широката партиципативност во истиот.

Со новиот предлог на Законот за просторно и урбанистичко планирање се уредува системот на просторното и урбанистичкото планирање, целите и начелата на планирањето и уредувањето на просторот, видовите и содржината на урбанистичките планови, условите за вршење на работите од областа на урбанистичкото планирање, постапките за изработување, донесување и спроведување на урбанистичките планови, надзорот над спроведувањето на одредбите на законот, како и други работи од областа на урбанистичкото планирање, а заради уредувањето и хуманизацијата на просторот и заштитата и унапредувањето на животната средина и природата, како и заради социјалната, економската и еколошката одржливост на човечките населби.
7.
Спроведување на препорачаното решение
7.1
Потреба од менување на закони и подзаконска регулатива во областа или други сродни области

За спроведувањето на овој закон нема потреба од корелативно менување на други закони или подзаконска регулатива, но за вистинско решавање на загрижувачките состојби во планерската и градежната легислатива и регулатива, како и во просторот, неопходно е во континуитет да се донесат нови закони и тоа:

 1. Закон за градење,                                                                                                 
2. Закон за градежно земјиште,                                                                                                                        3. Закон за експропријација. 
За уредувањето на пошироката област на развојот и контролата на развојот на просторот, неопходно е да се извршат менувања на следните закони:                                                1. Закон за катастар,                                                                                                                                          
2. Закон за домување,                                                                                                                                         
3. Закон за културно наследство,                                                                                                                        4. Закон за јавните патишта,                                                                                                                             5. Закон за земјоделското земјиште и                                                                                                            
6. Други закони од областа на просторот

7.2
Потребни подзаконски акти и рок за нивно донесување
Во Законот за просторно и урбанистичко планирање е уредена обврска на органот на државната управа надлежен за работите од областа на уредување на просторот, донесување на повеќе подзаконски акти во рок од 6 месеци од донесувањето на овој закон и тоа:

1. Правилник за стандардите и нормативите за урбанистичко планирање;

2. Формата и содржината на барањата на лиценци и потребната документација, како и формата и содржината на барањето за издавање на овластување од членот 67 став (2) на овој закон, ги пропишува министерот кој раководи со органот на државна управа надлежен за вршење на работите од областа на уредување на просторот;
3. Начинот на издавање и одземање на лиценците и овластувањето, формата и содржината на образецот на лиценците и овластувањето, висината на надоместокот за издавање на лиценците и овластувањето, како и формата, содржината и начинот на водењето на регистрите ги пропишува министерот кој раководи со органот на државната управа надлежен за вршење на работите на уредувањето на просторот;
4. Тарифник за вредност на работи од урбанистичкото планирање;
5. Формата и содржината на легитимацијата, начинот на нејзиното издавање и одземање, како и изгледот на знакотна предлог на директорот на Државниот инспекторат за градежништво и урбанизам, ги пропишува министерот кој раководи со органот на државната управа надлежен за вршење на работите од областа на уредување на просторот;

6. Формата и содржината на прекршочниот платен налог ја пропишува министерот кој раководи со органот на државна управа надлежен за вршење на работите од областа на уредување на просторот;
7. Формата и содржината на иницијативата за изработка на урбанистички план;
8. Формата и содржината на планската програма;
9. Формата и содржината на извештајот за стручна ревизија и
10. Формата и содржината на изводот од урбанистички план;

7.3
Органи на државната управа, државни органи и други органи надлежни за спроведување
Министерство за транспорт и врски, Министерство за животна средина и просторно планирање, Агенција за просторно планирање и Агенција за катастар.
7.4 Активности за обезбедување на ефикасно спроведување на предлогот на закон

Преку соодветно информирање на засегнатите страни, изработување на упатства за применување на законот публикувани за широка употреба.

8.
Следење и евалуација

8.1 Начин на следење на спроведувањето

Министерството за транспорт и врски ќе биде одговорно за следење на имплементацијата за законските решенија, преку примена на законските решенија од стручните служби во министерството и преку спроведување на надзор на примената на одредбите од законот.
8.2
Евалуација на ефектите од предлогот на закон и рокови 
По истекот на соодветен период од денот на неговата примена, би можело да се даде соодветна евалуација на ефектите од примената на овој закон, кои би биле релевантен показател на ефектот на примена на одредбите од предлог на законот.
Изјава од министерот
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: 


                                                                                             ..................................................                                                        потпис на министерот 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:




                                                                                      ...........................................                                                                              потпис на министерот 
